& COMUNA DEDURGALI

PROVINTZIA DE NUGORO

DELIBERATZIONE DE SA GIUNTA COMUNALE
N. 52 DE SU16-06-2023

OGETU: Aprovatzione Programma de massima pro animatzione culturale e turistica in Durgali e
Cala Gonone, istiu 2023. Indiritzos a sos ufitzios pro s'atuatzione

S'annu duasmigiabintitres, sa die s€ighi de su mese de lampadas a sas oras 12:40, in Durgali e in sa

Domo Comunale, cunvocada a sos sentidos de lege, s'est riunida sa Giunta Comunale in sas persones de sos

Sennores:
Testone Angela Sindiga A
Fancello Antonietta Assessore |
Ruiu Gianmaria Assessore P
Mele Sonia Assessore |
Loi Silvia Assessore |
Carotti Bernardino Luigi Assessore P

Est presente a s' addObiu sa sutascrita Vitze Segretaria Comunale, Dut.ra Elena Rita Mereu

SA GIUNTA

PREMITIDU chi custa Amministratzione ammustrat sa netzessidade de promovere s'oferta turistica
sustentende eventos, manifestatziones culturales, folcloristicas e de ispassiu musicale cun paritzos
ispetaculos dedicados fintzas a sos minores;

BIDA sa voluntade de organizare sa Manifestatzione “Estate al cinema” e de istantziare a tale fine
sa summa de € 7.000,00;

BIDA sa proposta de programma de massima de sas seradas de animatzione turistica, presentada
dae s'Assotziu Turisticu Pro Loco cun nota Prot. n. 9744 de realizare in Durgali e Cala Gonone in su
cursu de s'istiu 2023, de s'importu cumplessivu presumidu de € 21.600,00;

DADU AUTU chi su programma, chi cumprendet manifestatziones cun Grupos Folk, Tenores, e
coros locales, cuntzertos cun Grupos Rock, seradas de ballos latinu-americanos, festas de su campu,
resurtat funtzionale a collire e agasagiare cun atentu su flussu turisticu istiale;

CUNSIDERADA sa balidesa de sa proposta presentada e sa coeréntzia de sa matessi cun sa
politica de promotzione e valorizatzione turistica e culturale posta subra sa base de s'economia locale;

BIDU su pranu de ispesa e gestionale relativu a su programma subra numenadu, cunsideradu
programma de massima adeguadu a s'inghitzu de una campagna de promotzione, in cursu de
definitzione pro cantu pertocatsa cronologia de cada singulu eventu de animatzione e chi podet ténnere
variatziones;

DADU AUTU chi su pranu gestionale e de atuatzione de su programa, cunsiderende sa dificultade
de gestione direta cumpleta pro parte de s'Ente cun personale propiu, previdet sa collaboratzione de
s'Assotziu Turisticu Pro Loco Durgali, Assotziu ischertadu in forma sussidiaria a integratzione de sas
fainas istitutzionales de su Comunu, pro sa realizatzione pro parte de su matessi, collaboratzione de
regulare cun cunventzione a posta, chi rispetet s'art. 4 - comma 6 - de su D.L. 95/2012 e de sa
interpretatzione costante de sas diferentes Setziones regionales de sa Corte de sos Contos: "sas
Comunas, subra de sa base de s'issas autdnoma discrezionalidade e segundu sos printzipios de sana
e curreta amministratzione, podent deliberare contributos in favore de Entes chi, mancari non siant
afidatarios de servitzios, acumprant una faina retenta utile pro sos tzitadinos (Cortes de sos Contos
Lombardia n° 226/2013/PAR) e "abarrant ancora cunsentidas sas ispesas pro initziativas organizadas
dae Amministratziones Publicas, siat informa direta chi indireta, pro médiu de de sugetos incarrigados
a livellu istitutzionale de sa valorizatzione de su territoriu (Curtzas de sos Contos Lombardia
89/2013/PAR)";

RETENTU PRETZISU providire a una pianificatzione de massima de su programma fintzas dae
s’aficu econodmicu, a su fine de cunsentire sa assuntzione curreta de sos providimentos diretos a sa



realizatzione de su matessi e a sa promotzione sua;

RETENTU GASI PURU PRETZISU destinare pro sa Manifestatzione “Estate al cinema”, de afidare
cun autu imbeniente, un'importu cretidu pari a € 7.000,00 a balere subra de sas risursas destinadas a
sosinterventos pro su turismu e sa cultura, e dare indiritzu a s'Area de cumpeténtzia pro sos relativos
acumprimentos de esecutzione;

RETENTU GASI PURU PRETZISU aprovare sa subra ispetzificada proposta de animatzione
turistica, de ténnere in Durgali e in Cala Gonone durante s’istiu 2023, e su pranu de ispesa
relativu, destinende a s'atuatzione de su programma espostu in subra un'importu presumidu pari a €
23.000,00 de cale 21.600,00 comente dae preventivu e € 1400,00 pro sas ispesas organizativas, a
balere subra de sas risursas destinadas a sos interventos pro su turismu e cultura, e dare indiritzu a
s'Area de cumpeténtzia pro sos relativos acumprimentos de esecutzione, avvalendosi de sa
collaboratzione de s'Assoétziu Turisticu Pro Logo;

TORRADAS A CRAMARE:

- sa deliberatzione Consiliare n 14 de su 04/04/2023, deretu esecutiva, cun sa cale est istadu
aprovadu su DUP de su Comunu de Durgali annu 2023/2025;
- sa deliberatzione Consiliare n 15 de su 04/04/2023, deretu esecutiva, cun sa cale est istadu
aprovadu su Bilantzu de Previsione de su Comunu de Durgali annu 2023/2025;
- sa deliberatzione G.C. numeru 28 de su 18 abrile 2023, chi giughet “aprovatzione de su Pranu
esecutivu degestione periodu 2023/2025”;
BIDU su parre favorévole espressadu dae sos Responsabiles de sos Servitzios interessados a
sos sentidos de s'art. 49,1° comma, de su D. Lgvo N. 267 de su 18.08.2000;
Unanime
DELIBERAT

- de aprovare sa proposta de programa de massima de sas seradas de animatzione turistica-culturale,
de s'Assotziu Turisticu Pro Loco Durgali, de realizare in Durgali e in Cala Gonone durante s’istiu 2023,
chi cumprendet manifestatziones cun Grupos Folk, Tenores, e coros locales, cuntzertos cun Grupos
Rock, seradas de ballos latinu-americanos, tzinema, festas de su campu;

- de destinare a s'atuatzione de su matessi programma e a sa realizatzione de sa manifestatzione
“Estate al cinema” s'importu cumplessivu de € 30,000,00 gasi comente de s'allegadu gastada a bellu, a
balere subra de sas risursas destinadas a sos interventos pro su turismu e sa cultura;

- de dare indiritzu a su Responsabile de s'Area Sotziale, Culturale e Isport pro sos relativos
acumprimentos de esecutzione;
- de dare atu chi sunt istados espressados sos parres favorévoles allegados, a sos sentidos de su D. Lgs. n.

267/2000;

- de réndere sa presente, cun votatzione unanime separada, esecutiva luego a sos sentidos de s'art.
134, 3° comma, de su D. Lgs. n. 267/2000.

Letu, aprovadu e sutascritu.

Sa Vitze Sindiga Su Vitze Segretariu
Comunale F.du Antonietta Fancello F.du Dut.ra Elena Rita Mereu
ATESTATZIONES E
PARRES

(a sos sentidos de s'art. 49 comma 1 de su D.LGS. 267 de su 18.08.2000)

Parre in ordine a sa Regularidade Técnica

Esitu: Favorévole SU RESPONSABILE DE
SERVITZIUDada: 14-06-2023 F.du Maria Teresa Casula

Parre in ordine a sa Regularidade
contabile

Esitu: Favorévole SU RESPONSABILE DE
SERVITZIUDada: 15-06-2023 F.du Dut.ra Elena Rita Mereu

TZERTIFICADU DE PUBLICATZIONE



S'ATESTAT chi sa presente deliberatzione, publicada a s'albu pretoriu informaticu de custa
Comuna de su 16-06-2023 a su 01-07-2023, est istada trasmitida in copia a sos Cabosgrupu Consiliares (a
s'art. 125, c.1,de su D.Lgs 18/08/2000, n° 267) e at a deveénnere esecutiva su 16-06-2023:

Su Vitze Segretariu
Comunale F.to Dott.ssa Elena
Rita Mereu

Sa presente copia est cunforma a s’originale.

Attivita realizzata con il contributo della Regione Sardegna-LR 22/2018, art.10



